
JARAYON IFODALOVCHI LEKSEMALAR VA ULARNING SEMANTIK TAHLILI
Xodjayeva Munisa
Ilmiy rahbar: Usmonova Huriniso
Namangan Davlat universiteti 2- kurs magistranti
Annotatsiya: Mazkur maqolada jarayon ifodalovchi leksemalar, anemonimlar maydoniga
mansub bo’lgan leksemalarning valentligi tahlili berilgan. Qor leksemasining mazmuniy tuzilishi
va leksik–semantik xususiyatlari aniqlangan.
Kalit so’zlar: Anemonimlar, paradigmati munosabat, sintagmatik munosabat, assotsativ
munosabat, leksemalarning valentligi
ПРОЦЕСС ВЫРАЖАЮЩИЙ ЛЕКСЕМЫ И ИХ СЕМАНТИЧЕСКИЕ АНАЛИЗ
Ходжаева Мунис
Руководител: Х. Усмонова
Наманганский Государстенный университет 2- курс магистр
Аннотатция: В данной статье дается анализ валентность лексем,относящихся к
площади лексем, анемоним, выражающие процесс. Выясняется смысловое строение и
лексико-семантические особенности лексемы «снег».
Ключевые слава: анемонимы парадигматические отношение синтагматические
отношение
LEXEMAS OF PROCESS EXPRESSIONS AND THEIR SEMANTIFIC ANALYSES
Namangan State University
The second course master degree Xodjayeva Munis
Research advisor: H.Usmonova
Annotasion: In the given article it has been analyzed the valency of lexemes related to
the area of lexemes, anemones expressing the process. The semantic structure and lexsicalsemantic features of the lexeme “snow” are clarified.
Key words: anonyms, paradigmatic relation, syntagmatic relatoin
Ma’lumki,qator tadqiqotchilar tomonidan ikki yoki undan ortiq so’zlarning
sintaktik munosabati bilan shakllangan birikuv, bu turdagi munosabatlar bilan
bog’langan. Leksemalar maydonini sintagmatik munosabat asosida belgilanishi qayd
etiladi. Bu munosabat valentlik tushunchasi bilan uzviy aloqador.

Tabiat hodisalari nomlarini ifodalovchi leksemalar ham muayyan valent
imkoniyatlariga ega. Xususan, so’z birikmalari doirasida bu leksemalarning grammatik
jihatdan hokim bo’lak sifatida faol fakultativ valentlikka ega bo’lishi kuzatiladi. Masalan:
shamol, momaqaldiroq, chaqmoq, yomg’ir, jala, sel, bo’ron, dovul, zilzila singari
leksemalar belgi valentligi orqali kuchli leksemasini tobelantirib keladi. Kuchli
leksemadagi “ta’sir kuchining yuqoriligi” semasi harakat darajasining kuchliligi asosida
bu leksemalarga muvofiq keladi.
Shabada, qirov tarzidagi leksemalar
tarkibida “harakatning sustligi”,
“harakatsizlik” semalari mavjudligi sababli, ular bilan kuchli leksemasi sintakmatik
munosabatga kirishmaydi. Leksema doirasidagi “harakatning yuqoriligi” semasi
“harakatning sustligi “ semasiga ko’ra leksemalar bilan bog’lana olmaydi, bu bog’lanish
sokin leksemasi hamda anemonimi o’rtasida kuzatiladi:
Sokin shabada.
Anemonimlar maydoniga mansub barcha leksemalar muayyan zamonga xoslanadi.
Har qaysi leksema payt valentligiga ega bo’lgani sababli paytga munosabat bildiruvchi
sifatlar orqali payt valentligini to’ldirish imkoniga ega.
Shuningdek, tilning turli fasllari kuzatiluvchi, mavsumiy tabiat hodisalarini anglatuvchi
leksemalar mantiqan muvofiq bo’lgan leksemalar orqali payt valentligini yuzaga
chiqaradi:
Turli predmet, shaxs nomlarini bildiruvchi ot turkumiga mansub leksemalar kabi
anemonimlarda konkret “miqdor” semasiga ega bo’lgan leksemalarni tobelantirish
imkonini kuzatilmaydi.
Ushbu mikromaydon doirasidagi ayrim leksemalar harorat, holat belgisi bilan
namoyon bo’luvchi leksemalar orqali ham belgi valentligini yuzaga chiqaradi:
Sovuq izg’irin, sovuq shamol
Iliq shabada, issiq yomg’ir
Ko’rinadiki, izg’irin, shamol, shabada, yomg’ir anemonimlari harorat belgisi orqali
ham belgi valentligini to’ldirish mumkin.
Shuni aytish kerakki,ayrim leksemalar singari tarkibida harorat anglatuvchi belgilar
ham mavjud:
Shudring, yomgir, jala leksemalari tarkibida “suyuq” semasi; qirov, qor, do’l
leksemalari tarkibida “qattiq” leksemasi mavjud.
Tabiat hodisalari nomlari leksemalari tarkibidagi qor leksemasi ham mikromaydon
doirasida muhim o’rin tutadi. Qor leksemasi bilan tabiat hodisalari nomlari singari
“tabiatda sodir bo’lishlik” semasi orqali birlashtiruvchi semaga ega bo’ladi. Har qanday
paradigma varianti singari bu leksema ham o’ziga xos xususiy semalarga ega bo’lgan
tabiat hodisasi nomlari paradigmasining ma’lum bir elementidir. Qor leksemasining
leksik-semantik sath doirasidagi ma’nosi denotativ ma’nosi deganda suv zarralarining
sovuqdan birikish natijasida yuzaga keladigan oq par shaklidagi yog’in tushuniladi.[1]
Kechasi bo’ralab yoqqan qor buning hammasini berkitib, borliqni oppoq qilib
ketdi.(P.Qodirov).

Paradigmatik munosabat a’zolari imkoniyat tarzida til egalari ongida mavjud
bo’lib, har bir paradigma a’zosi bevosita kuzatishda ya’ni nutq jarayonida turli
nusxalarda, turli xil variantlarda ko’rinadi.[2]
Tabiat hodisalari nomlarini ifodalovchi leksemalar ham nutqiy jarayonda turlicha
ko’rinishda muayyan maqsadga yo’naltirilgan holda yuzaga chiqadi. Nutqiy bog’liqlik
asosida shakllanadigan sintagmatik munosabatni qor leksemasining shu leksema
harakatini anglatuvchi fe’llar bilan borliqdagi misolida tahlil etishga harakat qilamiz.
Qor leksemasi yog’moq, uchqunlamoq, qoplamoq, guppullamoq singari fe’l –
leksemalari bilan sintagmatik munosabatga kirishadi.
Yog’moq leksemasi:
1. “Tomchi holida havodan tushmoq”
2. “Ketma-ket ko’plab kelib tushmoq” kabi leksik-semantik variantlar alohida-alohida
holda nutqiy jarayonda turli paradigma a’zolari bilan sintagmatik munosabatga kirishadi
va bir necha paradigma a’zosi sifatida namoyon bo’ladi.
“Yog’moq” leksemasi birinchi semasi orqali yog’moq, tushmoq, tashlamoq kabi
leksemalar kelmoq, yog’ilmoq, otilmoq kabi lisoniy birliklar bilan ma’lum sema asosida
umumlashib, muayyan paradigmaga joylashadi. Har qaysi variant o’z subekt valentligiga
ega.
1-tushish harakati asosidagi subekt – tabiiy hodisalar (qor, yomg’ir, do’l, sel, jala);
2-ko’chma ma’noli subekt – predmet (tosh, o’q, kul…). Qor yog’di birikmasi til birliklari
ham mazmunan, ham grammatik jihatdan bir-biriga juda mos keladi va sintagmatik
munosabatga kirishadi. Grammatik jihatdan kesim egaga shaxs-sonda moslashyapti,
mazmunan qor yog’ish harakatiga ega.
Qor leksemasi yuqoridagi o’z ma’nosidan tashqari ,qorda mujassamlashgan
xususiyatlarini boshqalarga ko’chma ma’noda qo’llash asosida ham yangi ma’no kasb
etadi. Qor yog’di ifodasida faqat qor yoqqanligi haqida xabar beradi. Ko’chma ma’no
ifodalanganda, bu ifodadan marhumning vafotidan keyin birinchi qor yoqqanda
o’tkaziladigan motam marosimi ham anglashiladi.
Qor yog’di birikmasi ko’chma ma’no ifodalanganda ham, noxush holatni tavsiflash
uchun ham qo’llaniladi. Bu birikma semasidagi vaziyat motam belgisidir. Motam paytida
hamma tund holatda bo’ladi. Qor yoqqanda sodir bo’ladigan “noxush holat”semasi
motam marosimida yuz beruvchi tund vaziyatga ko’chgan bo’lishi mumkin.
Yog’moq leksemasi qor leksemasi bilan sintagmatik munosabatga kirishishi bilan
birga, yog’ish harakatli boshqa qator birliklar nomlari bilan ham o’zaro bog’lanish ham
kuzatiladi.
Yuqorida “yog’in harakatli tabiat hodisalari nomlari” tarkibiga kiritilgan yomg’ir,
do’l, jala, sel leksemalari ham yog’moq leksemasi bilan sintagmatik munosabatga
kirishadi.
Ushbu leksemalarni farqlovchi sema esa yuzaga chiquvchi harakatning muayyan
vaziyatlarda, turlicha sharoitda yuz berishi bilan belgilanadi.
Uchqunlamoq leksemasi:
1)
“Uchqun ajratmoq”
2)
“Uchqun olmoq”

3)
“Mayda zarrachalar hamda yog’moq kabi leksik –semantik variantlar
umumlashmasidir”.
Bu a’zolarning har qaysisi alohida –alohida tarzda sintagmatik munosabatga kirishishi
bilan ma’lum paradigma a’zosi bo’la oladi.
Uchqunlamoq leksemasi dastlabki semasi orqali uchqun sachratmoq, uchqun sochmoq,
taratmoq leksemasi bilan ikkinchi semasi orqali uchqun olmoq, paydo bo’lmoq, yuzaga
chiqmoq leksemalari bilan; uchinchi semasi vositasida esa yog’moq, tushmoq, savalamoq,
tashlamoq leksemalari bilan muayyan paradigmani yuzaga keltiradi.
Har qaysi variant o’z sub’ekt valentligiga ega:
1)
Sachratish harakati asosidagi subekt-predmet (elektr simi);
2)
Ko’chma ma’no anglatish asosidagi subekt-vaziyat (harakatli kurash);
3)
Yog’ish harakatidagi subekt-tabiat hodisalari (qor).
Qor leksemasi nihoyatda (mayda zarrachalar holida yog’moq) semasi orqali uchqunlamoq
leksemasi bilan sintagmatik munosabatga kirishadi.
Demak, qor leksemasi “Yog’ish harakati” asosidagi semasi bilan uchqunlamoq leksemasi
bilan bog’lanadi. Bu o’rinda harakatning kuchsiz darajasi yuzaga chiqyapti. Qor
uchqunlari harakatning kuchsiz darajasi.
Kuchsiz harakat dastlabki semalarda ham kuzatiladi:birinchi semasida ham butunning
juda mayda qismning sachratilishi, ikkinchi semasida sekin-asta (hali o’z holida) kelish
harakati nazarda tutiladi.
Gupullamoq:
1)
“Gup degan ovoz chiqarmoq”
2)
“Anqib ketib yiqilmoq”
3)
“Shiddat bilan yog’moq” kabi leksik-semantik variantlari umumlashtiradi.
Bu variantlarning har qaysisi alohida-alohida sintagmatik munosabatga kirisha oladi. Shu
bilan birga, ma’lum paradigma a’zosi bo’la oladi. Har variant muayyan paradigmaning
a’zosi sanaladi:
- birinchi sema paradigmasi gup-gup urmoq,”gup” degan tovush chiqarmoq birliklari
bilan;
- ikkinchi sema paradigmasi taralmoq, anqimoq, dimoqqa urilmoq leksemalari bilan;
- uchinchi sema paradigmasi yog’moq, urmoq, tashlamoq singari leksemalari bilan birga
shakllanadi va guppullamoq leksemasi ular bilan paradigmatik munosabatda bo’ladi.
“Gup etgan tovush chiqarish” semasi orqali guppullamoq leksemasi shu harakatga ega
bo’lgan subekt predmet “yurak bolg’a” bilan bog’lanadi.
Navbatdagi semasi orqali taralmoq leksemasi bilan bir paradigma joylashganda tez
harakatlanib, tarqaluvchi subekt – mavhum predmet (is, hid …) bilan birikadi va o’zaro
munosabatga kirishadi.
Guppullamoq leksemasi “shiddat bilan yog’moq” semasi orqali yog’ish harakati
asosidagi subekt – tabiat hodisasi (qor) bilan bog’lanib, sintagmatik munosabatni yuzaga
chiqaradi.
Yuqorida uchqunlamoq leksemasining semalari xususida fikr yuritib, uchqunlash
harakatida “kuchsizlik”, “kamlik” semalari ko’zga tashlanishni ta’kidlagan edik.
Guppullamoq leksemasi semalari tarkibida esa aksincha “kuchlilik”,”ortiqlilik” semalari

kuzatiladi: “gup etib urmoq” birligida, “qattiq urmoq”, birdan taralmoq birligida “o’tkir”,
“ortiq darajadagi hid anqimoq” guppullab yog’moq birligi esa “tez-tez”, “ko’p-ko’p
yog’moq” semalari mavjud.
Shunga ko’ra, qor leksemasi bilan sintagmatik munosabatga kirishuvchi uchqunlamoq va
guppullamoq leksemalari semalaridagi darajalanish muayyan zidlanishni ham yuzaga
chiqaradi. Zidlanishning asosi esa harakatning tezlik, ortiqlik belgisi sanaladi.

